ՏԵՂԵԿԱՆՔ-ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԱՆՇԱՐԺ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1. Իրավական ակտի ընդունման անհրաժեշտությունը։
	Որոշման նախագծի ընդունումը պայմանավորված է Կոտայքի մարզի Նոր Հաճըն համայնքի ավագանու 2025 թվականի մարտի 28-ի N39-Ա և N40-Ա որոշումներով Հայաստանի Հանրապետությանը որպես նվիրատվություն տրամադրվող անշարժ գույքը (2 միավոր հողամասեր) որպես սեփականություն ընդունելու և ՀՀ պաշտպանության նախարարությանն ամրացնելու անհրաժեշտությամբ: 
	2. Ընթացիկ իրավիճակը և խնդիրները։
	Կոտայքի մարզի Նոր Հաճըն համայնքի Նոր Գեղի գյուղում ՀՀ պաշտպանության նախարարության կարիքների համար պոմպակայան շահագործելու նպատակով առաջացել է 0,00683 հա հողամասի անհրաժեշտություն: Քանի որ քննարկվող՝ 07-048-0452-0010 կադաստրային ծածկագրով հողամասը հանդիսանում է համայնքային սեփականություն, առաջացել է նշված հողամասը ՀՀ պաշտպանության նախարարությանն ամրացնելու անհրաժեշտություն, որն էլ կարող է կարգավորվել տվյալ հողամասը Հայաստանի Հանրապետությանը որպես նվիրատվություն տրամադրելու և ՀՀ պաշտպանության նախարարությանն ամրացնելու միջոցով: Այդ առնչությամբ համայնքի ավագանին արդեն իսկ կայացրել է համապատասխան որոշում:
[bookmark: _GoBack]	ՀՀ պաշտպանության նախարարությանն ամրացված՝ Կոտայքի մարզի Նոր Արտամետ գյուղի 5-րդ փողոցի N16 հասցեի 07-047-0203-0001 կադաստրային ծածկագրով 125,83581 հողամասում («Արզնի» օդանավակայանի տարածք) առկա է 07-047-0547-0001 կադաստրային ծածկագրով համայնքային սեփականության գյուղատնտեսական նշանակության 0,603482 հա մակերեսով ճանապարհ, որը համաձայն չափագրողի եզրակացության, իրականում գոյություն չունի: Անշարժ գույքի ամբողջականությունն ապահովելու նպատակով այս դեպքում նույնպես առաջացել է նշված հողամասը ՀՀ պաշտպանության նախարարությանն ամրացնելու անհրաժեշտություն, որն էլ կարող է կարգավորվել տվյալ հողամասը Հայաստանի Հանրապետությանը որպես նվիրատվություն տրամադրելու և ՀՀ պաշտպանության նախարարությանն ամրացնելու միջոցով: Այդ առնչությամբ նույնպես համայնքի ավագանին կայացրել է համապատասխան որոշում: Նշված գույքերի շահագործման ծախսերը կիրականացվեն ՀՀ պաշտպանության նախարարությանը 2025 թվականի պետական բյուջեով հատկացված ընդհանուր միջոցների հաշվին:
	3. Կարգավորման նպատակը և բնույթը։
	Որոշման նախագծի համաձայն՝ Հայաստանի Հանրապետությանը նվիրվող գույքն ընդունվում է որպես Հայաստանի Հանրապետության սեփականություն և ամրացվում է Պաշտպանության նախարարությանը:
	4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխություններ ։
	Ոորոշման նախագծի ընդունումը 2025թ. պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
	5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և /կամ/ այլ ռազմավարություններ 
	Որոշման նախագիծը կապված է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» բաժնի 5-րդ պարբերության և 3-րդ կետի պահանջների ապահովման հետ, ի դեմս՝ կառուցել ապագայի բանակ՝ իր սպառազինությամբ, կառավարման և ղեկավարման միասնական ավտոմատացված համակարգով, կազմկառուցվածքով և պատերազմավարական եղանակներով և Զինված ուժերի և հաստիքային կառուցվածքի բարելավման միջոցով հասնելու արդյունավետության բարձրացման, մասնավորապես մեծ շարժունակությամբ օժտված մարտական կազմավորումների ձևավորման կատարման:

